
MINISTER BALBORDA TA INFORMÁ KU TRABOUNAN PA DRECHA LUSNAN

DI KAYA A KUMINSA

Willemstad – Na Korsou tin alrededor di 33.000 lus di kaya. Di e 33.000 lusnan aki, 
alrededor di 12% (3853) no ta funshoná optimalmente. Tin lusnan ku no ta sende i tin lusnan
ku no ta paga.

Na oùgùstus 2013, Aqualectra a ehekutá un proyekto huntu ku studiantenan di University 
of Curaçao (UoC) pa inventarisá kantidat i kalidat di lusnan di kaya na Kòrsou. E 
studiantenan a inventarisá tambe unda tin lus, unda no tin lus i tambe unda tin lus, pero ku 
no ta funshoná. Resultado di e studiantenan su trabou a wordu usa pa prepara un proyekto 
pa drecha tur lus di kaya ku ta dañá.

Servisio di Obra Públiko huntu ku Aqualectra a kuminsa e proyekto pa drecha tur lus di 
kaya ku ta daña. Atraves un destaho publiko, e kompania Curaçao Industrial Services (CIS 
NV) a haña e enkargo pa drecha mas di 3000 lus di kaya. E montante embolbi den e 
proyekto aki ta 3 mion florin. 

Aparte di drecha lusnan ku ta dañá, tambe lo pone lus na diferente sitio ku aktualmente ta 
sukú.

E proyekto ya ta den ehekushon. Ya a drecha lusnan na Ring Schottegatweg (86 lus), bario di
Janwe (73 lus) i Weg naar Fuik (147 lus). Aktualmente ta drechando lusnan den Brievengat 
(264 lus) i Mahaai (170 lus). 

Prome ku fin di e aña aki, lo drecha tambe e lusnan riba Caracasbaaiweg (91 lus), Montagne 
(261 lus) i Wespunt (91). 

Pa 2015, e proyekto lo sigui konforme e sigiente skema di planifikashon:

Ta prome biaha den historia ku na Kòrsou ta ehekutá un proyekto pa drecha lus di kaya di e
embergadura aki. Ta e intenshon pa e proyekto kaba medio 2015. Minister Balborda ta hasi 
un yamada riba pueblo su pasenshi i koperashon durante e periodo ku e proyekto ta den 
ehekushon.

